
STO‘G‘RIDAN TO‘G‘RI XORIJIY 

INVESTITSIYALARNING 
O‘ZBEKISTON 

IQTISODIYOTIGA TA’SIRI: 
TAHLIL VA ISTIQBOLLAR

Raxmanov Bekzod Ibragimovich
O‘zbekiston Milliy universiteti o‘qituvchisi

Annotatsiуa: Iqtisodchilar tomonidan to‘g‘ridan to‘g‘ri xorijiy investitsiyalarning milliy iqtisodiyotni rivojlanishiga va ahol-
ining iqtisodiy farovonligiga ta’siri yuqori ekanligi ko‘p marotaba takidlangan. Ilmiy izlanishimizdan asosiy maqsad jahonda 
va O‘zbekistonda vujudga kelgan to‘g‘ridan to‘g‘ri xorijiy investitsiyalarning dinamikasini va tarkibini o‘rganib O‘zbekiston 
uchun qo‘yilgan maqsadlarga erishish uchun ilmiy takliflar ishlab chiqilgan.

Kalit so‘zlar: To‘g‘ridan to‘g‘ri xorijiy investitsiyalar, xorijiy investitsiyalar ishtirokidagi korxonalar, kraudfanding, davlat-xu-
susiy sherikchilik.
Abstraсt: Economists have repeatedly emphasized the high impact of foreign direct investments on the development of 
the national economy and the economic well-being of the population. The main goal of our scientific research is to study 
the dynamics and structure of foreign direct investments in the world and in Uzbekistan to give scientific proposals to 
achieve the goals set for our country.

Keу words: Foreign direct investment, enterprises with foreign capital, crowdfunding, public-private partnership.
Аннотация: Экономисты неоднократно подчеркивали высокое влияние прямых иностранных инвестиций на раз-
витие национальной экономики и благосостояние населения страны. Основной целью наших научных исследо-
ваний является изучение динамики и структуры прямых иностранных инвестиций в мире и в Узбекистане с целью 
выработки научных предложений для достижения поставленных перед нашей страной целей.

Ключевые слова: Прямые иностранные инвестиции, предприятия с участием иностранного капитала, краудфан-
динг, государственно частное партнёрство.

K I R I S H
Bugungi kunda O‘zbekiston iqtisodiyotini yanada rivojlantirish va xalqimizning turmush darajasini oshirishda 

to‘g‘ridan to‘g‘ri xorijiy investitsiyalarning roli beqiyosdir. 
O‘zbekiston Respublikasining Prezidenti Shavkat Mirziyoyevning tashabbusi bilan mamlakatimizda inves-

titsion muhitni yaxshilashga qaratilgan bir qator islohotlar amalga oshirilmoqda. Ushbu islohotlar natijasida 
O‘zbekiston xalqaro investorlar uchun tobora jozibador mamlakatga aylanmoqda. Shuni ta’kidlash joizki, 
O‘zbekiston Hukumati tomonidan amalga oshirilayotgan islohotlar va qabul qilinayotgan qonunlar xorijiy inves-
torlarga katta imkoniyatlar yaratmoqda.

O‘zbekiston Respublikasi Prezidentining 28.01.2022-yildagi “2022‒2026-yillarga mo‘ljallangan 
yangi O‘zbekistonning taraqqiyot strategiyasi to‘g‘risida”gi PF-60-son Farmoni, O‘zbekiston Respublikasi 
Prezidentining 02.08 2018 yildagi “O‘zbekiston Respublikasi investitsiya muhitini tubdan yaxshilash chora tad-
birlari to‘g‘risida”gi PF-5495-son Farmoni va boshqa meyoriy-huquqiy hujjatlardagi maqsadlarga erishishda 
ilmiy maqola muayyan darajada xizmat qiladi.

A D A B I Y O T L A R  S H A R H I
Investitsiyaning mamlakatga jalb qilinishini bazi jihatlarini milliy olimlardan B.Mamatov, D.Xujamkulov, 

O.Nurbekov, A.SH.Bekmurodov, Y.A.Karriyeva, I.U.Nematov, D.H.Nabiyev va N.T.Kattayev bazi jihatlarini o‘zla-
rining adabiyotlarida aks ettirishgan.

B.Mamatov, D.Xujamkulov va O.Nurbekovlarning “Xorijiy investisiyalar” nomli kitobida ular xorijiy investit-
siyalarga quyidagicha tarif berib o‘tadilar: “Investitsiya - iqtisodiyotni rivojlalltirish maqsadida o›z mamlakatida 
yoki xorijda turli tarmoqlarga, ijtimoiy-iqtisodiy dasturlarga, innovatsiya, tadbirkorlik loyihalariga uzoq muddatli 
kapital kiritish (qo‘yish)dir” [1]. Ammo, investitsiyaga berilgan ushbu ta’rif bizning fikrimizcha investitsiyaning 
to‘liq mohiyatini aks ettirmaydi va uni boshqa turdagi kapital oqimlaridan ajratishimizning inkoniyatini bermaydi.

Investitsiya ‒ bu daromad olish maqsadida qo‘yilgan aktivlardir [2]. Bu ta’rif juda qisqa bo‘lib u investitsi-
yalar tushunchasini to‘liq yoritib bermaydi. Yuqorida keltirilgan ikkita ta’riflarning asosiy kamchiliklari sifatida 
nafaqatki moddiy kapital balki intelektual mulk ham bir mamlakatdan ikkinchisiga o‘tishi mumkinligi ochib beril-
maydi. Intelektual boyliklarning o‘rni mavjudligini A.SH.Bekmurodov, Y.A.Karriyeva, I.U.Nematov, D.H.Nabiyev 
va N.T.Kattayevlarnin bergan ta’riflarida biz uchratishimiz mumkin: “Investitsiya deyilganda barcha turdagi 
milliy va intellektual boyliklar tushunilib, ular tadbirkorlik faoliyati obyektlariga yo‘naltirilib daromad keltirishi yoki 
biror-bir ijobiy samaraga erishishi zarur. Investitsiya kiritishdan asosiy maqsad daromad olish va ijobiy ijtimoiy 
samaraga erishishdir degan fikr bildirishdi” [3]. Bu ta’rifda biz “ijobiy samaraga erishishi zarur” degan fikrla-
rini ijobiy samaraga erishish maqsadida yo‘naltiriladi deb o‘tishimiz investitsiyaning mohiyatini ko‘proq ochib 
beradi deb o‘ylaymiz, sababi investorlar o‘zining faoliyati jarayonida tavkkalchilik mavjudligini bilishadi va ijobiy 
samara olishini aniq bilmasa ham unga erishishga harakat qilishadi.

2019-yilda investitsiya va investitsiya faoliyati to‘g‘risidagi qonun chiqqan bo‘lib unga muvofiq: Investit-
siyalar – investor tomonidan foyda olish maqsadida ijtimoiy soha, tadbirkorlik, ilmiy va boshqa faoliyat turlari 
obyektlariga tavakkalchiliklar asosida kiritiladigan moddiy va nomoddiy boyliklar hamda ularga bo‘lga nhuqular, 
shu jumladan intellektual mulk obyektlariga bo‘lgan huquqlar, shuningdek reinvestitsiyalar bo‘lib, ular quyi-
dagilarni o‘z ichi olishi mumkin:

● mablag‘larni, shu jumladan pul mablag‘larini (shu jumladan chet el valyutasini), maqsadli bank omo-
natlarini, paylarni, ulushlarni, aksiyalarni, obligatsiyalarni, veksellar va boshqa qimmatli qog‘ozlarni;

● ko‘char va ko‘chmas mulkni (binolar, inshootlar, uskunalar, mashinalar va boshqa moddiy qimmat-
liklarni);

● intellektual mulkka doir mulkiy huquqlarni, shu jumladan u yoki bu ishlab chiqarish turini tashkil etish 
uchun zarur bo‘lgan, texnik hujjatlar, ko‘nikmalar va ishlab chiqarish tajribasi tarzida rasmiylashtirilgan, 
patentlangan yoki patentlanmagan (nou-xau) texnik, texnologik, tijoratga oid va boshqa bilimlarni, 
shuningdek O‘zbekiston Respublikasining qonunchiligida taqiqlanmagan boshqa qimmatliklarni [4].

Mazur qonunda investitsiyalarning mohiyati qolgan ta’riflarga nisbatan ko‘proq ochib berilgan degan fikrga 
keldik va tadqiqotimizni olib borishda ushbu ta’rifdan kelib chiqqan holda amalga oshirdik. Mazkur adabiyot-
larda investitsiyaning iqtisodiy o‘sish bilan bog‘liqligi to‘g‘risida izlanishlar olib borilganligiga qaramasdan dun-
yodagi bir qator o‘zgarishlar, shu jumladan COVID-19 pandemiyasining kelib chiqishi va uning TTXIning oqimi 
va uni tarkibiga ta’siri ilmiy izlanishlarning davom ettirilishi muhim ahamiyat kasb etishini taqozo etmoqda.

T A D Q I Q O T  M E T O D O L O G I YA S I
Maqolada ilmiy-abstraksiya, mantiqiy fikrlash, induksiya, deduksiya, qiyosiy tahlil kabi ilmiy tadqiqot usul-

lardan keng foydalanildi.

T A H L I L  V A  N A T I J A L A R
Xorijiy investitsiyalar mamlakatning rivojlanishi uchun afzalliklari ko‘p bo‘lib ularni ajratish uchun asosan 

iqtisodchilar tomonidan to‘g‘ridan to‘g‘ri va moliyaviy (portfel) investitsiyalarga bo‘lib o‘rganiladi. Bunda to‘g‘ridan 
to‘g‘ri xorijiy investitsiyalar odatda korxonaga xorijiy investor tomonidan kapitalning to‘g‘ri kirib kelishini nazarda 
tutsa portfel investitsiyalar esa qimmatbaho qog‘ozlar orqali amalga oshiriladi. Ularning asosiy farqi shundan 
iboratki portfel investitsiyalarda agar investor ma’lum darajadagi salbiy ko‘rsatkichlarni korxonada vujudga keli-
shini kutsa u o‘zining kapitalini chiqarib boshqa korxonaga qo‘yiishi mumkin bo‘ladi. Shuning uchun ham portfel 
investitsiyalar o‘zining stabil emasligi bilan ajralib turadi. 

Demak, to‘g‘ridan to‘g‘ri investitsiyalarga bo‘lgan etiborini mamlakat kuchaytirishi kerak. Bu turdagi inves-
titsiya mamlakat uchun bir qator afzalliklarni olib kelishi mumkin. Shu jumladan:

1. Texnika taraqqiyotini rivojlanishi. Xorijiy mamlakatdan investor kirib kelganida u o‘zining nisbiy 
ustunligidan foydalanib oladigan foydasini maksimallashtiradi.

2. Mamlakatdan eksport qilinadigan mahsulotlarning diversifikasiyalashuvi. Turli xil mahsulotlar 
eksport qilinsa bu o‘z navbatida risklarni kamaytirishga olib keladi va mamlakatning barqarorligini oshi-
radi.

3. Kadrlarning malakasini oshishi. Yangi texnologiya kirib kelishi bilan undan kadrlarni samarali foyda-
lanishini ta’minlash maqsadida investor kadrlarni malakasini oshirib borishi kerak bo‘ladi

4. Raqobatning o‘sishi. Mamlakatda milliy korxonalar agar bankrot bo‘lishni istashmasa turli xil usullar 
bilan kirib kelgan korxona bilan raqobat qilishga majbur bo‘ladi, buning uchun esa narxlarni pasaytirishi, 
yangi texnologiyalardan foydalanishi yoki boshqa turdagi strategiyalarni ishlatishi kerak bo‘ladi. Bu esa 
o‘z navbatida mamlakatning rivojlanishiga olib keladi.

Yuqorida xorijiy to‘g‘ridan to‘g‘ri investitsiyalarning jalb qilinishining afzalliklarini faqat bir qismigina aks 
ettirilgan. 

SO‘zbekistonga xorijiy investitsiyalar ishtirokida tashkil qilingan korxonalarning dinamikasini quyidagi 

chizmaga qarab o‘rganishimiz mumkin.

1-rasm: O‘zbekistonda 2017‒2021-yillarda xorijiy kapital ishtirokidagi korxonalarning sonini o‘zgarishi [5]

2017-yilda ushbu grafikda biz xorijiy kapital ishtirokiga korxonalarning soni 5517 ga yetgan ekanligini, 
xuddi shu yilning o‘zida 863 yangi korxonalar ro‘yxatdan o‘tganligini va faoliyatini tugatgan tashkilotlar soni 
faqat 354 tabo‘lganini ko‘rishimiz mumkin. 

2019-yilda faoliyatini yuritib borayotgan korxonalarning soni 1382 yigit ekanligini ko‘rishimiz mumkin. Xuddi 
shu davrning o‘zida 3330 yangi korxonalar tashkil qilingan va atigi 58ta korxona oʻzining faoliyatini tugatgan.

2020-yilda global bo‘lgan muammolarning vujudga kelishi natijasida ushbu ko‘rsatkichida bir qator o‘zga-
rishlarni kuzatamiz. Ammo ushbu muomalaga qirimizda o‘zbekistonda faoliyatini doimiy turit konsonalar soni 
11781 taga yetgan va o‘tgan yilga nisbatan o‘sish suratini o‘zida aks ettirgan. Ushbu yilning o‘zida 1715 ta yangi 
korxona vujudga kelib faqat 316 tasi faoliytini to‘xtatgan.

2021-yilda COVID-19 va boshqa global muammolarning to‘xtashi natijasidao‘zbekistonda yangi tashkil 
etilgan korxonalar soni 2000 dan oshgan va faoliyatini yuritib borayotgan jami korxonalar soni yana ijobiy 
suratga ega bo‘lgan. 

Yuqoridagi ma’lumotlardan biz O‘zbekistonga kirib kelayotgan xorijiy investitsiyalarning suratlarini va xorijiy 
kapital ishtirokidagi korxonalar sonining o‘sib borayotganini ko‘rishimiz mumkin.

2-rasm: 2013‒2023-yillar davomida dunyoda to‘g‘ridan to‘g‘ri xorijiy investitsiyalarning oqimi dinamikasi [6]

Ushbu ma’lumotlardan biz 2013‒2015-yillarda investitsiya oqimining dunyodagi eng yuqori o‘sish surat-
lariga erishilganini ko‘rishimiz mumkin, bunda 2015-yilda 2 trln. AQSH dollariga yaqin miqdorda TTXIlarning 
oqimi amalga oshirilgan. Ammo 2015‒2018-yillar davomida to‘g‘ridan to‘g‘ri xorijiy investitsiya oqimi pasayib 
borgan va 2019-yilda yana os’ish suratlari boshlanganida COVID-19 pandemiyasining natijasi sifatida 2020-
yilda yana bu ko‘rsatkichning pasayishi kuzatilgan. 2020-yildagi TTXI oqimining surati eng minimal nuqtasiga 
to‘g‘ri kelyapti, sababi pandemiya davrida uning qancha davom etishini hech kim bilmaganida, firmalar qachon 
o‘zining faoliyatini yana davom etishi aniq bo;lmagan sharoitda investorlar ham o‘zlarining kapitalini saqlab 
qolishga harakat qilishgan. 

X U L O S A  V A  T A K L I F L A R
O‘zbekistonga to‘g‘ridan to‘g‘ri xorijiy investitsiyalarni jalb qilish uchun qulay shart sharoitlarni yaratib berish 

uchun quyidagi takliflarni kiritamiz:

■ Jozibali soliq rejimini yaratish: Strategik ahamiyatga ega bo‘lgan yuqori texnologiyali sohalarga va 
iqtisodiyotning muhim tarmoqlariga investitsiya kiritadigan korxonalar uchun rag‘batlantiruvchi soliq 
imtiyozlarini ishlab chiqish zarurdir.

■ Infratuzilmani rivojlantirish: transport, aloqa va ishlab chiqarish infratuzilmasini yaxshilash xorijiy 
kapital korxonalarning samarali faoliyat yuritishi uchun qulay shart-sharoitlar yaratib yangi investitsi-
yalarni jalb etishga yordam beradi.

■ Ta’lim va kadrlar tayyorlash: ta’lim tizimiga va kasbiy tayyorgarlikka investitsiya kiritish mahalliy dara-
jada korxonalarga malakali mutaxassislar bilan ta’minlashga yordam beradi;

■ Investitsiyalarni ustuvor sektorlarga jalb qilish: iqtisodiyot uchun eng ko‘p qo‘shimcha qiymat kelti-
radigan sohalarga, masalan, qayta tiklanadigan energiya manbalari, farmatsevtika va boshqalarga 
investitsiyalarni jalb qilishga urinish kerak

■ Shaffoflik va hisobot berish: korporativ boshqaruv prinsiplarini mustahkamlash va yuqori darajadagi 
shaffoflik va hisobot berishni ta’minlash korxonalarning obro‘zini vanvestorlar uchun jozibadorligini 
oshirishi mumkin.

